
版本信息

其一

懨懨病質掩紗牕，憶昔思今恨滿腔。

折得梅花和我瘦，與君清影轉成雙。

其二

年年鸞鏡本分離，忽破菱花不自知。

忘却今宵非昔日，誤開香匣覓胭脂。

其三

無福能畱掌上珠，髫年曾讀五車書。

童烏冢上松千尺，夢裏猶牽阿母裾。

其四

有女依依喚阿姑，忝為女傅敎之無。

欲將古典從容說，失却當年記事珠。

其五

愁懷宛轉翠眉低，荊樹枝邊小鳥棲。

一入桃源難返棹，何時重到武林谿。

其六

新秋風起葉紛紛，繚繞妝臺半白雲。

吹得愁魂歸故土，西湖隄畔奠孤墳。

其七

彈指于歸二十年，一朝竟賦柏舟篇。

想從泉下通音問，燒化家書當紙錢。

其八

白雲渺渺我無家，鎮日顰眉對落花。

不見藁砧來入夢，孤魂想尚滯天涯。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


